ՀԻՄՆԱՎՈՐՈՒՄ

<<Հայաստանի Հանրապետության կառավարության 2010 թվականի հունիսի 3-ի N670 որոշման մեջ փոփոխություն կատարելու մասին>> ՀՀ կառավարության որոշման նախագծի վերաբերյալ
<<Հայաստանի Հանրապետության կառավարության 2010 թվականի հունիսի 3-ի N670 որոշման մեջ փոփոխություն կատարելու մասին>> ՀՀ կառավարության որոշման նախագծի ընդունումը պայմանավորված է ներկայումս վերանորոգվող բժշկական կենտրոնների բնականոն գործունեությունը ապահովելու համար:

<<Արարատի Բժշկական կենտրոն>> ՓԲԸ և <<Գորիսի Բժշկական կենտրոն>> ՓԲԸ մարզային հիվանդանոցների վերանոգումը սկսվել է 2009թ.  օգոստոս ամսին: <<Արարատի Բժշկական կենտրոն>> ՓԲԸ շենքի վերանորոգումը հիմնովին  ավարտված է, իսկ  <<Գորիսի Բժշկական կենտրոն>> ՓԲԸ շենքի շինարարական աշխատանքները կավարտվեն սույն թվականի հոկտեմբերի սկզբին: 
Վերանորոգման պատճառով հիշյալ հիվանդանոցների ծառայությունները տեղափոխվել էին այլ շինություններ, որոնք գտնվում են վատ ֆիզիկական վիճակում և ծառայությունների մատուցումը ծայրահեղ  դժվար է:  Այդ իսկ պատճառով այժմ դրանք վերանորոգված հիվանդանոցներ տեղափոխելը հրատապ խնդիր է: 

Միևնույն ժամանակ, մինչև շահագործման հանձնելը բժշկական կենտրոնները հարկավոր է զինել  անհրաժեշտ  բժշկական սարքավորումներով` բնակչությանը  որակյալ և մատչելի բժշկական ծառայություններ մատուցելու նպատակով: 
Ի սկզբանե, այդ գործառույթը պետք է իրականացներ ՀՀ Առողջապահության նախարարության “Առողջապահական ԾԻԳ” պետական հիմնարկը`  Համաշխարհային բանկի կողմից  տրամադրվող հավելյալ ֆինանսավորման միջոցներով: Սակայն, ըստ իրատեսական հաշվարկների, հավելյալ ֆինանսավորման միջոցներով գնում կարելի է  իրականացնել միայն 2011 թվականի մարտ ամսից, քանի որ հավելյալ ֆինանսավորման ծրագիրը դեռևս չի հաստատվել: 

Նշենք նաև, որ այս հիվանդանոցներին արդեն  իսկ մատակարարվել են մահճակալներ, բժշկական կահույք, որոշ բժշկական սարքավորումներ, այդ թվում նաև ռենտգեն համալիր սարք, սակայն միայն վերջիններս բավարար չեն հիվանդանոցի բնականոն աշխատանքն ապահովելու համար: 

Հիվանդանոցները հնարավորինս շուտ վերջնական շահագործման հանձնելու խնդիրը արագ լուծելու համար  առաջարկում ենք  >Սևանի պոլիկլինիկան>փակ բաժնետիրական ընկերությոան, <<Նոյեմբերյանի հիվանդանոց>> փակ  բաժնետիրական ընկերույան և <<Տաշիրի բժշկական կենտրոն>> փակ բաժնետիրական ընկերությունների համար բժշկական սարքավորումներ գնելու նպատակով հատկացված 197 մլն ՀՀ դրամը տրամադրել <<Արարատի բժշկական կենտրոն>>  և <<Գորիսի բժշկական կենտրոն>> փակ բաժնետիրական ընկերություններին:  

ՀՀ ԱՌՈՂՋԱՊԱՀՈւԹՅԱՆ ՆԱԽԱՐԱՐ                                                  Հ.ՔՈւՇԿՅԱՆ

